
ABSTRAK

Pengecaman imej wajah muka manusia adalah sangat penting untuk
keselamatan nasional. Dalam bidang komputer vision, pengecaman imej wajah
muka merupakan bidang yang penting dalam pemprosesan imej digital. Sistem
pengecaman imej wajah muka boleh dipecahkan kepada dua kategori umum iaitu
pandangan hadapan atau wajah muka penuh dan pandangan sisi atau profile. Imej
wajah muka manusia pandangan hadapan menjadi fokus dalam tesis ini. Masalah
yang timbul adalah saiz storan dan masa pemprosesan yang sangat besar. Jadi
penyarian fetur yang tersembunyi pada imej wajah muka yang dicadangkan
menggunakan teknik graf terhubung yang menggunakan jarak piksel dan perkadaran
dapat menyelesaikan masalah saiz storan dan masa pemprosesan yang sangat besar.
Filter ABC adalah dicadangkan dalam peringkat pra-proses supaya pinggir sisi mata,
hidung, dan mulut terjaga. Kaedah ini adalah sebanding dengan kaedah momen
invarian terhadap saiz dan orientasi. Dalam proses pengecaman ciri-ciri unik yang
disaring mengguna teknik graf terhubung dan teknik momen invarian, di petakan ke
atas ruang ciri rujukan, jarak Euclidean dan statistik antara imej wajah muka rujukan
dan imej wajah muka ujian digunakan sebagai penentu pengecaman. Hasil ujikaji ke
atas pengkalan data Feret dengan 10 imej rujukan dan 70 imej ujian yang diambil
secara rawak. Keputusan kadar pengecaman yang tinggi bagi graf terhubung iaitu
84.3 peratus dan momen invarian iaitu 81.4 peratus. Oleh yang demikian hasil
penyelidikan ini telah membuktikan algoritma yang dicadangkan yaani graf
terhubung setara dengan kaedah momen invarian dari segi invarian terhadap saiz dan

orientasi malah lebih baik kadar pengecamannya.



ABSTRACT

Human face recognition is very important to the national’s security. In
Computer Vision, human face recognition is one of the important areas in the digital
image processing. Face identifications systems are categorized into two general
categories which are front-view or full face and side-view or profile. Front-view of
human faces will be focused in this thesis. The problems that aroused are such as a
large size storage and long time processing. The features in face images are extracted
in the proposed method using connected graph, which uses pixel distance and
proportion. ABC filter is proposed in the pre-processing stage to ensure the edges of
eye, nose and mouth is clear. This technique is comparable to the invariant moment
concerning the size and orientation. In the recognition process, the features are
mapped on the space of feature reference where the Euclidean distance and statistical
distance between face image reference and face image test are used as to determine a
successful recognition. The result of recognition rate on Feret database with 10
reference image and 70 testing image collect randomly. The rate of recognition result
for connected graph is 84.3 percent and invariant moment is 81.4 percent. Therefore,
the result of this research proves that the algorithm proposed is equivalent to the
invariant moment technique which has invariant towards the size and orientation but

perform better in recognition rate.

BAB 1

PENGENALAN

1.1 Latarbelakang Umum

Terdapat tiga jenis pemprosesan imej. Pertama berasaskan imej optik, kedua
berasaskan imej analog dan ketiga imej digital. Pemprosesan imej berasaskan optik
menumpukan kepada penggunaan kanta, pembesaran, fotografi dan teknik-teknik
holografi[Somaie 1996, David S. Bolme 2003]. Pemprosesan imej analog seperti
dalam sistem television imej akan ditukar kepada signal elektrik, penghantaran,
menerima, dan pembentukan semula sebagai gambar yang melakukan

pengubahsuaian cerah, jelas, terang, gelap, dan kualiti gambarnya.

Pemprosesan imej digital telahpun digunakan dalam banyak aplikasi, sebagai
contoh dalam perubatan, filem x-ray diimbas ke dalam bentuk imej digital boleh
digunakan komputer untuk membantu doktor mengesan penyakit, dalam geografi

boleh menghasilkan peta-peta yang tepat, gambar bumi yang diambil dari satelit



sementara dalam industri pula untuk mengawal operasi mesin. Ketepatan dan
fleksibel pemprosesan imej digital, adalah dua kelebihan yang sangat penting
berbanding pemprosesan optik dan analog. Sementara kekurangan pemprosesan imej

digital adalah kosnya tinggi dan kelajuannya rendah.

Kaedah dasar dalam komputer vision adalah daripada dua bidang aplikasi,
pertama memperbaiki maklumat tentang piksel untuk tafsiran manusia, dan kedua
pemprosesan data yang diambil sebagai tanggapan mesin. Aplikasi yang pertama
adalah termasuk masalah asas seperti : pengambilan imej, pemampatan data imej,
peningkatan imej, pengembalian imej, dan pembinaan semula imej. Kunci kepada
pemprosesan ini dikenali sebagai pra-proses untuk menyedia dan memperbaiki imej
yang diambil sebagai cara untuk menambah peluang berjaya untuk tanggapan mesin.
Biasanya pengambilan imej daripada berbagai cara, seperti satelit, kamera CCD,
pengimbas, atau kamera video mengalami berbagai hinggar. Sebagai contoh imej
menjadi kelabu disebabkan pergerakan semasa pendedahan kepada sinar. Pra-proses
adalah berkaitan dengan teknik-teknik untuk peningkatan, kontras, menghapuskan

hinggar, dan mengasingkan sempadan imej.

Aplikasi kedua adalah berkaitan dengan teknik-teknik untuk tiga kelas utama
iaitu pengsegmen imej, pengecaman imej, dan pentafsiran imej. Pengsegmen
memecahkan imej input kepada juzuk objek. Output daripada langkah pengsegmen
imej ialah data piksel raw, pembinaan kawasan sempadan atau titik-titik imej itu
sendiri. Pengecaman ialah proses memberi label kepada objek asas di atas maklumat
yang diberikan oleh penghurainya, biasanya dikenali sebagai fetur. Masalah dalam

pengecaman imej tidak terhad kepada satu objek, atau beberapa objek, tetapi



keseluruhan pemandangan menjadi sasaran utama untuk dicamkan. Aplikasi tertentu
perlukan objek dicam, tanpa mengira lokasi, saiz, atau orientasi. Dalam peringkat
terakhir pentafsiran imej, melibatkan pemberian makna kepada keseluruhan objek-
objek yang dicamkan. Semua pemerihalan proses adalah masalah yang berhubungan
dan kejayaan setiap satunya adalah sangat bergantung kepada prestasi setiap tahap.
Proses segmentasi yang baik akan membolehkan peluang kejayaan pengecaman dan

pentafsiran yang lebih baik.

Kerja yang diperihalkan dalam tesis ini melibatkan bidang pemprosesan imej,
mengkhusus kepada pengecaman imej wajah muka, sementara bahagian yang
diselidik ialah sarian fetur. Pengecaman imej wajah muka adalah satu bidang
daripada pengecaman corak, sangat penting dalam bidang keselamatan. Kini
kebanyakan sistem keselamatan hanya menggunakan nombor laluan seperti
Automatic Teller Machine (ATM), sistem perkhidmatan e-banking Maybank2u,
login komputer, memasukki pintu-pintu keselamatan, rangkaian komputer,
menggunakan internet dan lain-lain. Nombor laluan ini kalau terlepas kepada orang
yang tidak berkenaan, mereka boleh menggunakannya sebagaimana pengguna asal.
Sedangkan wajah muka adalah milik peribadi yang tidak boleh dicuri. Kalau nombor
laluan dan pengecaman imej wajah muka digabungkan akan membentuk ciri

keselamatan yang terbaik.



1.2 Objektif tesis

Walaupun pengenalan wajah muka adalah masalah pengecaman corak, ianya
khusus dan suatu yang kompleks sebab sasaran utamanya mengenal pasti taakulan

daripada wajah muka yang memang tidak tetap.

Objektif umum tesis ialah mencari kaedah penyarian fetur imej wajah muka
yang baru berasaskan imej wajah muka pandangan hadapan. Untuk mencapai
objektif tersebut beberapa tugas telah dikenal pasti. Langkah pertama membuat
kajian literatur. Langkah kedua reka bentuk algoritma untuk menyari fetur imej
wajah muka. Langkah ketiga memperbaiki penapis yang sedia ada untuk mendapat
imej wajah muka yang sesuai supaya proses menyari fetur yang terbaik boleh
dilaksanakan. Langkah terakhir membuat pengecaman imej wajah muka berasaskan
sarian feturnya, menilai prestasi pengecaman dan membandingkan dengan hasil

penyelidikan sebelumnya.

1.3 Sumbangan Tesis

Bagi sistem pengecaman imej wajah muka, penyarian fetur adalah

merupakan nadi atau faktor yang paling kritikal kepada sistem[Hong-1991, Somaie-



1996, Dzulkifli-1997, P.J. Phillips 2000, S. Zhou 2004, R. Chellappa 2004]. Pra-
proses juga merupakan proses yang sangat penting untuk mempastikan algoritma

penyarian fetur dapat hasil terbaik serta pengecaman yang berkesan.

Secara umumnya sumbangan utama yang diperihalkan dalam tesis adalah

seperti berikut:

1. Filter baru yang cadangkan diberi nama Filter ABC untuk
mendapatkan imej yang sesuai bagi menyari fetur imej wajah muka.

2. Algoritma baru untuk menyari fetur imej wajah muka menggunakan
graf terhubung berasaskan imej wajah muka pandangan hadapan.

3. Membandingkan sarian fetur imej wajah muka yang dicadangkan

dengan kaedah momen invarian.

1.4  Organisasi tesis

Latarbelakang umum diperihalkan dalam bab satu, termasuk kajian latar
belakang pengecaman objek secara umum dalam 2 Dimensi. Bab 2 pemerihalan
kajian terhadap pengecaman imej wajah muka manusia yang terdahulu. Bab 3

memperihalkan pemprosesan imej wajah muka manusia.



Bab 4 membina setup ujikaji Sistem Pengecaman Imej wajah muka
menggunakan teknik momen invarian dan graf terhubung berasaskan sempel data
diperoleh menggunakan kamera digital Canon Power Shot 350. Bab 5
membincangkan prestasi kaedah graf terhubung berbanding dengan momen invarian
menggunakan data base Feret. Akhirnya, bab 6 mengandungi kesimpulan kerja-kerja

pengecaman imej wajah muka dan cadangan penyelidikan yang selanjutnya.

